
Ac.nr.962/2022

GJYKATA E APELIT E KOSOVES NE PRISHTINE, né kolegjin e pérbéré nga
gjyqtarét: Bujar Muzaqi, kryetar i kolegjit, Enes Mehmeti, dhe Naime Ahmeti, anétar té
kolegjit, né ¢éshtjen juridike kontestimore té paditésit .Z., nga Komuna Gijilan, té cilén
sipas autorizimit e pérfagéson M.N., avokat me seli né Komuna Gjilan, kundér té
paditurés Komuna e Gjilanit - Drejtoria Komunale e Arsimit, me seli né Gjilan, pér shkak
té kompensimit t& shpenzimeve té ushqimit, shpérblimit jubilar, dhe diferencés pér
gradim, duke vendosur sipas ankesés sé té paditurés té parashtruar kundér aktgjykimit
té Gjykatés Themelore né Gijilan, Departamenti i Pérgjithshém, Divizioni Civil,
C.nr.1162/20 daté 15.12.2021, né seancén e kolegjit t&¢ mbajtur me daté 27.02.2024,
mori kété:

AKTGIYKIM

I. APROVOHET pjesérisht e themelté ankesa e té paditurés Komuna e Gjilanit -
Drejtoria Komunale e Arsimit, me seli né Gjilan, dhe NDRYSHOHET aktgjykimi i
Gjykatés Themelore né Gijilan, Departamenti i Pérgjithshém, Divizioni Civil,
C.nr.1162/20 daté 15.12.2021, né pikén I, té dispozitivit té aktgjykimit vetém né pjesén
sa i pérket shpérblimit jubilar, dhe gjykohet si vijon: REFUZOHET pjesérisht si e pa
bazuar kérkesépadia e paditésit I.Z., nga Komuna Gjilan, me té cilén ka kérkuar gé té
detyrohet e paditura Komuna e Gjilanit - Drejtoria Komunale e Arsimit, me seli né Gjilan,
gé paditésit 1.Z., nga Komuna Gijilan, né emér té shpérblimit jubilar, pér 35 vite té
pérvojés sé punés tia paguajé shumén prej 459 €uro, e té gjitha kéto né afat prej 7
ditésh nga dita e plotfugishmérisé sé aktgjykimit, nén kércénimin e pérmbarimit té
dhunshém.

. REFUZOHET e pabazuar ankesa e té paditurés Komuna e Gjilanit - Drejtoria
Komunale e Arsimit, me seli né Gjilan, ndérsa Aktgjykimi i Gjykatés Themelore né
Gjilan, Departamenti i Pérgjithshém, Divizioni Civil, C.nr.1162/20 daté 15.12.2021, né
pikén I, pjesét tjera, dhe pikén Il, VERTETOHET.

Arsyetim

Gjykata e shkallés sé paré, me aktgjykimin e atakuar C.nr.1162/20 daté
15.12.2021, ndér té tjera ka vendosur si vijon:

“.. I. Miratohet me ligj, kérkesépadia e paditésit I.Z., nga Gjilani dhe detyrohet e
paditura Komuna e Gjilanit, g€ paditésit tia paguaj shumén e té hollave né lartési prej
1,426.00€, né emér té kompensimit t€ ushqimit ditor né puné, pér periudhén kohore
nga data 18.04.2017 e deri me datén 22.01.2021, né emér té pagesés pér shpérblimin
jubilar, shumén prej 459 euro pér mbi 35 vite pérvojé puné si dhe né emér té diferencés
pér gradim prej 35% tia paguajé shumén prej 4,067.28€, respektivisht shumén e
pérgjithshme prej 5,952.28 euro, duke e llogaritur kamatén prej 8% nga data
14.04.2020/ data e paraqitjes té padisé/ e deri né pagesén definitive, té gjitha né afat
prej 7 dité pas dités sé& pranimit té kétij Aktgjykimi, nén pasojat e pé&rmbarimit té
dhunshém ligjor.

Il. Detyrohet e paditura Komuna e Gjilanit, qé paditéses tia kompensoj
shpenzimet e procedurés kontestimore né lartési prej 270 €, né afat prej 7 dité, pas
dit€s sé pranimit té& kétij Aktgjykimi...”.

Kundér kétij aktgjykimi, brenda afatit ligjor ka paragitur ankesé e paditura pér
shkak té: shkeljes thelbésore té dispozitave té procedurés kontestimore, konstatim té
gabuar dhe jo té ploté té gjendjes faktike, dhe zbatim té gabuar té sé drejtés materiale,
me propozim Gjykatés sé& Apelit gé ta aprovon ankesén ta prishé aktgjykimin dhe ta
refuzojé né térési padiné dhe kérkesépadiné ose ta kthejé léndén né rivendosje.

Pérgjigje né ankesé ka paragitur paditési me propozim gé té refuzohet né tersi
si e pabazuar ankesa e palés sé paditur dhe té vértetohet aktgjykimi i atakuar.

Gjykata e Apelit si gjykaté e shkallés sé dyté, pas vlerésimit té pretendimeve
ankimore lidhur me aktgjykimin e atakuar, né mbéshtetje té dispozités sé nenit 194, 195
dhe 200 té Ligjit pér Procedurén Kontestimore (LPK), ka gjetur se:

-Ankesa e té paditurés éshté pjesérisht e themelté.

Nga shkresat e |éndés konstatohet se paditési I.Z., nga Komuna Gjilan, me daté
14.04.2020, ka paraqitur padi kundér té paditurés Komuna e Gjilanit - Drejtoria
Komunale e Arsimit, me seli né Gjilan, pér shkak té kompensimit t&¢ shpenzimeve té
ushqgimit, shpérblimit jubilar, dhe diferencés pér gradim.

Gjykata e shkallés sé& paré pas mbajtjes sé seancés sé shqyrtimit kryesor me
daté 15.12.2021, pas dégjimit té paléve né proceduré, administrimit t& provave, ka
nxjerré aktgjykimin C.nr.1162/20 daté 15.12.2021, me té cilin e ka aprovuar
kérkesépadiné e paditésit, duke vendosur mé decidivisht si né dispozitiv té aktgjykimit
té atakuar.

Gjykata e shkallés sé paré né arsyetim té aktgjykimit t&€ atakuar ndér té tjera ka
theksuar se: “.. gjykata konstaton se paditésja ju ka drejtuar té paditurés me kérkesé
pér kompensimin e shpenzimeve, fakt gé konfirmohet nga Formulari apo ankesa sé
bashku me veté kérkesén pér kompensimin e pagés jubilare, por gé e paditura ka
heshtur lidhur me kété kérkesé. Sipas pretendimeve té paléve ndérgjygése nuk ka gené
kontestuese lartésia prej 2 euro e pagesés sé shujtave ditore si dhe prania e
mésimdhénésit né puné pér 436 dité, por kontstuese sipas té paditurés mbeten faktet
nése Kontrata Kolektive e lartcekur prodhon efekt jurdike pér té& paditurén, megenése
nuk éshté nénshkruar nga ana e saj si dhe kérkesa a éshté paragqitur brenda afatit prej
30 ditéve siq parashihet né nenin 82 té Ligjit té Punés, si dhe parashkrimi i késaj kérkese
sa i pérket shpérblimit jubilar...”.

Gjykata e Apelit e aprovon vlerésimin juridik té Gjykatés sé shkallés sé paré si té
rregullt dhe té ligjshém sa i pérket vendosjes si né dispozitiv té aktgjykimit, né pjesén
gé ka té béjé me kompensimin e shpenzimeve té ushqgimit, dhe té diferencés pér gradim,
pér arsye se aktgjykimi i atakuar nuk éshté pérfshiré me shkelje thelbésore té
dispozitave té procedurés kontestimore, vértetim t& gabuar dhe jo té ploté té gjendjes
faktike si dhe nuk ka shkelje nga neni 182 par.2, pika b), g), j), k) dhe m), té Ligjit nr.3/L-
006 pér procedurén kontestimore, pér té cilat gjykata kujdeset sipas detyrés zyrtare.

Gjykata e Apelit vleréson se gjykata e shkallés sé paré né kété proceduré
kontestimore drejt e ka vértetuar gjendjen faktike, dhe até se nga kontrata e punés pér
mésimdhénés né kohé té pa caktuar, vértetohet fakti se paditési me té paditurén kané
lidhur kontraté pune, nga vértetimet e léshuar pér ditét e prezencés né puné pér
paditésin nga e paditura vértetohet fakti se paditési pér periudhén kohore nga data
18.04.2017 e deri me daté 22.01.2021, ka gjithsejte 713 dité té prezencés né puné.
Ndérsa nga diploma me kualifikim superior me numér 1752 e datés 24.12.1983, si dhe
shtojca me numér 3399/19 e datés 05.09.2019, vértetohet fakti se paditési posedon
diplomé me kualifikim superior, gjendje faktike kjo e vértetuan né ményré té drejté dhe
té ploté.

Gjykata e shkallés sé paré me rastin e aprovimit té kérkesépadisé sé paditésit,
duke e detyruar té paditurén gé né emér té kompensimit té shpenzimeve té ushqimit
dhe diferencés né gradim, si né dispozitiv té aktgjykimit t& ankimuar me té drejté éshté
bazuar né nenin 35 par.7 té Kontratés Kolektive e Arsimit né Kosové té datés
18.04.2017, dhe e datés 22.01.2021, ku né kété nen ndér té tjera thuhet se: “..Té
punésuarve, u sigurohet kompensim pér ushqgim gjaté punés, pér ditét e pranisé né
puné. Vlera e kompensimit té shpenzimit t& ushqgimit né puné, pér njé dité pune, éshté
2 (dy) euro pér té punésuarit gé kané marrédhénien e punés primare né institucionet

arsimore...”, ndérsa me dispozitén e nenit 7 paragrafi 1.4 thuhet se: Me licencim fitohet
e drejta pér puné, té avancim né karieré dhe zhvillim profesional né bazé té legjislacionit
té punés né fuqgi. Té punésuarve u mundésohet kualifikimi pa shképutje nga puna sipas
legjislacionit t& Arsimit né fugi dhe mbi bazén e kualifikimit dhe até mésimdhénési me
diplomé 5 vjecare, magjistraturé/master dhe doktoraturé 35% e pagés bazé”, e cila
Kontraté éshté lidhur dhe éshté nénshkruar nga Ministria e Arsimit, Shkencés, dhe
Teknologjisé, si dhe Sindikata e Bashkuar e Arsimit, Shkencés, dhe Kulturés e cila
kontraté ka hyré né fugi me daté 18.04.2017, dhe e datés 22.01.2021, ndaj detyrimi pér
zbatimin e késaj kontrate ka fuginé ligjore. Paditési deri né momentin e plotésimit té
kushtit i ka pérmbushur kriteret e pércaktuara me kété kontraté lidhur me kompensimet
si né dispozitiv té kétij aktgjykimi dhe mbi kété bazé kérkesépadia e paditésit éshté e
bazuar dhe aktgjykimi i atakuar vértetohet.

Gjykata e Apelit vendosi si né pikén | té dispozitivit té kétij aktgjykimi, pasi gé i
rezultoi se né rastin konkret paditésit I.Z., e drejta pér té kérkuar kompensimin e pagés
jubilare pér 30 vite té pérvojés sé punés nga e paditura i ka takuar né vitin 2015, e kjo
sipas listés sé buxhetit t& Republikés sé Kosovés, e datés 01.02.2021, ku vértetohet se
paditési i ka 36 vite pérvojé pune, mirépo né periudhén kur paditési e ka mbushur
jubileun, nuk ka pasur kontraté kolektive né fuqi, andaj nuk ka bazé ligjore pér té kérkuar
kompensim, pra né rastin konkret nuk éshté me réndési shumé periudha kur éshté
kérkuar pasi ¢éshtje paraprake éshté se a ka pasur né fuqi kontraté kolektive né kohén
e pérmbushjes sé kushtit pér kompensim té pagés jubilare. Megenése né vitin 2015 né
kohén kur paditési e ka mbushur vitin jubilar ka munguar baza ligjore, kérkesépadia e
paditésit éshté e pa bazuar, andaj mbi kété bazé edhe gjykata vendosi gé té ndryshoj
aktgjykimin e gjykatés sé shkallés sé paré. Né rastin konkret edhe sikur té ekzistonte
baza ligjore pér té kérkuar kompensim, pra sikur té kishte gené né fugi kontrata kolektive
né vitin 2015, vit kur paditési e ka plotésuar kushtin pra pérmbushja e jubileut, nga ajo
kohé e deri né paragitjen e padisé kané kaluar mé tepér se 3 vite sikurse pércaktohet
me nenin 87 té Ligjit t& Punés dhe padia e tillé éshté e paragitur pas afatit ligjor. Prandaj,
nga arsyet e theksuara gjykata ankimore duke vlerésuar se kérkesépadia e paditésit
pér shpérblim jubilar nuk ka bazé ligjore, me referim né dispozitén e nenit 195, paragrafi
1 pika e), lidhur me nenin 201, paragrafi 1, pika d) té LPK-sé vendosi gé aktgjykimin né
pjesén pérkatése ta ndryshoj me refuzimin e kérkesépadisé. Né kété rast gjykata e
shkallés sé paré gabimisht ka aplikuar dispozitén e nenit 35 paragrafi 8, pika 8.2 té
Kontratés Kolektive té Arsimit né Kosoveé té datés 18.04.2017 kur paditésit u ka njohur
té drejtén pér kompensimin e shpérblimit jubilar, me té cilén shprehimisht parashihet se
“Punétorét (anétar t&¢ SBASHK-ut) né vitet jubilare t& punésimit pérfitojné shpérblim
jubilar nga punédhénési i tyre i fundit, pér 10 vjet té pérvojés sé punés, né vleré té 50%
té njé page bazé, pér 20 vjet té pérvojés sé punés, né vleré té 75 % té njé page bazé,
pér 30 vjet té pérvojés sé punés né vieré té njé page bazé dhe pér 40 vjet té pérvojés
Sé punés, né vileré té 150 % té njé page bazé ”. Shpérblimi jubilar paguhet nga
punédhénési, kur i punésuari ka plotésuar kushtet e shpérblimit sipas kritereve
pérkatése, si dhe duke u bazuar né mendimin juridik pér shpérblim jubilar té& nxjerré nga
(Gjykata Supreme e Kosovés me nr. 40/2023 té datés 27.02.2023).

Nga té larté cekurat e né mbéshtetje té dispozités sé nenit 195, paragrafi 1 pika
d) dhe e), té Ligjit nr.3/L-006 pér procedurén kontestimore, éshté vendosur si né
dispozitiv té kétij aktgjykimi.
GJYKATA E APELIT E KOSOVES NE PRISHTINE
Ac.nr.962/2022 daté 27.02.2024

Kryetari i kolegjit - gjyqtari,
Bujar Muzaqi

